Los jocs d'abiletat dab balas, bolas, quilhas,
bastons... semblan universaus. L'Occitania
deroga pas en aco. Passatemps ruraus, venguts
concors de practicas "normadas” e “reguladas”
uei lo dia, demandan de non pas ésser mauagits,
d'ésser concentrats e a cops forca.

La petanca : léser ta'uas e ta'uns, esport ta
d'autes, aquera activitat de bolas, mondialament
coneishuda, tira lo son nom de l'occitan : pés
tancats : los pés sarrats, empr'amor deus occitans
de Provenca qui revendican la paternitat d'aqueth
esport ta se diferenciar d'ua auta forma, la longa o
la lionesa, per laquina lo tiraire pren aviada.

De notar que "pétanque” he partida deus mots
occitans passats directament dins lo francés.

Mantuns jocs de balas ocupavan los drolles o los
gojats ta se confrontar en vitessa e abiletat (las
formas codificadas e afinadas son d’anar cuélher
au bascoat e las variantas de la pelota bascal.

Las canicas de terra o de veire, ondradas o pas, de
talhas diferentas, dab réglas particularas a cada
cort de recreacion, de qui l'amira éra de ganhar la
partida (e las canicas de 'adversari).

Jocs de bastons : “la Craba” en Bigorra, o "Vira
Bartolh™ dins las Lanas : cau pausar un baston en
equilibri, perpendicularament sus un aute, pausat
au sol. Dab un tresau, meilong, en forma de croca,
lo cau tustar ta’'u hér s’enlairar e autanléu, lo cau
tustar en laire ta enviar'u lo mei luenh possible.
Era un passatemps deus aulhérs lanusquets.

| atanben jocs de forca : darrigar un baston de las
mans de 'adversari, utilizar un baston per enlevar
objéctes en equilibri a distancia... S'i pot comptar
tanben lo tir a la corda (disciplina olimpica de
1900 a 1920).

Los jocs de quilhas : jocs qui semblan tanben
universaus. Lo nombre de quilhas, la talha,
l'objecte ta las hér caiger, las reglas cambian
regde. En Occitania, que i a quilhas de sheis, ueit,
nau... que cau her caiger dab d'autas quilhas,
bolos, malhets...s'ijogadehora, dins locs caperats
expres heits : los plantiers o los bilhars...

Ta Gasconha, se troban, au pé deus Pirenéus, las
quilhas de 9, las mei hautas, qui se jogan dab un
bolo e ua quilha, cau realizar figuras codificadas
ta l'orde dins lo quau las hasem caiger.

Ta Gasconha
"emblematics”.

gersesa, 3 jocs venguts

Las quilhas de 6 au malhet :

Dab jogada, estoc interdit en 1956. Jogaires
capborruts s'i hén ta jogar sens argent. S’
hén amistosament a la mesclanha (equipas
compausadas de quilhaires d’atge diferent) o en
individuau. Longtemps aperat joc de quilhas de
sheis, aqueth joc esportiuancestrau qu’ei practicat
particularament dins lo nord deu departament de
Gérs (Armanhac Baish) e lo sud-ést de las Lanas
autanplan com en Garona Nauta e Arigja.

Lo materiau : 3 quilhas de 50 cm de haut ta la
1éra rega e de 55 cm ta la 2da rega, e un malhet
cilindric de husta en forma de botelha de 30 cm de
long e 7 cm de diametre.

Lo terrenh : los quilhaires jogan sus la terra
batuda o lo bitume. Las quilhas se pausan suu
piter. Lo pas de tir se troba a detz meétres deu joc
de quilhas e a nau metres deu pitér.

La régla : joc d'equipa o joc individuau. Ta marcar
un punt, cau conservar ua quilha pitada quina
que sia, aprés aver lancat 1, 2 o 3 malhets. La
caijuda de las sheis quilhas anulla lo tir. Se lo
punt ei marcat dab 1 o 2 malhets, tornam pitar
las quilhas e se torna ensajar de her lo punt dab
lo o los malhets qui demoran. Lo malhet qu’a de
caiger la linha de marca enla.

quilhas
concentracion
petanca
canicas
Tampéu

E i a esports o jocs d'abiletat tipicament occitans ?

Quinas caracteristicas comunas an totas aqueras
activitats ?

les pieds serrés.

zone sur laquelle les quilles
de 6 sont installées.

‘ quille de bois du palet

lo tir a la corda | invencion interdiccion "oficiala"
qu'ei esport "oficiala" de de las jogas d'argent
olimpic la petanca a peus jocs de quilhas

Marselha dins lo Gérs

Lo palet gascon:

Los ancians parlan deu "quilhon” non solament
en Gers, loc de la sua naishénca, més tanben,
dins Tarn, Arieja, Tarn e Garona, dins los cantons
de Montpezat, de Caussada, capvath Cordas e a
Salvanhac.

Apres la Dusau Guerra Mondiau, notadament en
seguir de somas jogadas trop béras [interdiccion
deu Prefécte deu Gérs en 1956), los palets son
tornats au hons deus cabinets pendent longas
annadas ta se her desbrembar manca, dins lo
Gers, deus vilatges de Lagraulas, Larressingla e
de Lialora (comuna de Condom).

Uei, concors son apitats dins mantuns vilatges
deu Geérs.

La zona de practica deu palet gascon se troba sus
un axe Nord / Sud deu departament de Gérs (en
passar un pauc en Olt-e-Garonal, los principaus
poles son Condom, Valenca ser-Baisa e Vic en
Fesensac, d'on lo joc ei estructurat.

Lo materiau : ua quilha leugérament conica de
husta dura ("lo quilhon”) de 35 cm de haut e peu
torn de 5 cm de diameétre ; 2 palets d'acer de 10 a
11 cm de diametre qui pesan au maximum 600 g ;
3 pécas de moneda o rondeélas.

Larégla : a ua distancia de 10 m taus 6mes (9 m ta
las daunas e 7 m taus mainatges), lo jogaire qu'a,
dab los sons palets, de her caiger la quilha sus
laquau son pausadas las 3 pécas. Un cop lo quilhon
en terra, la posicion de las pecas per raport au
quilhon e aus palets determina lo nombre de
punts ganhats : 3 punts se las 3 pécas son "mes
proche deu hér que non pas deu boi" (deus palets
que deu quilhon). Se ua péca au mensh ei mes
proche deu quilhon, n'i a pas qu‘un punt (la puina).
Un concors se disputa en duas serias de 12 torns
e lo ganhant qu’ei lo qui a marcat lo mei de punts
(record de bater : 73 punts).

Lo rampeéu de l'Astarac :
Aqueth joc de quilhas aperat rampéu qu'ei un joc
non federat : se troban variantas d'un parcan a
laute.

Lo rampeu designa lo joc.

Se ditz "rampeu” quan lo jogaire, d'un pet her
caiger las 6 quilhas.

Aprés la darréra guerra, dins daubuns vilatges, lo
quilhér éra sia dins la cort d'ua aubérga sia dins
un loc public.

La distancia de la linha de tir aprochava los 20m
de longor e lo malhet éra mei béth.

Cada diluns de Pascas sus las aleas de Miranda, i
avéva efervescéncia, mantuns jogaires de rampéu
e de palet s’i trobavan per jogar e concorrer.
Qu'éra un joc reservat aus omes.

Lo materiau e lo quilher :

Lo joc de rampéu se composa de : 3 quilhas de 55
cm e de 3 quilhas de 50 cm de haut en boi de hai
pitadas sus ua placa de hér, sia directament suu
godron o autanplan sus un piter tracat de beton
sus la placa deu vilatge... e d'un malhet de 30 cm
de longor e de 7 cm de diameétre, dab un pes de
700 a 900 g.

Ua linha de tir a 10 m de las quilhas qu'ei
dessenhada au sou.

Las quilhas son dispausadas en T, las 3 petitas
quilhas de cap aus tiraires sus ua linha paralléla
a la linha de tir e las 3 autas perpendicularament
sus l'axe deu miei cap a l'exterior.

Un marcaire sera designat, lo mei sovent qu'ei
l'organizator deu concors qui joga aqueth rotle.
Que hara la distribucion deus prémis (lots
d'alimentacion] a la fin deu joc.

La regla : lo joc consista a her caiger lo mei
possible de quilhas. Lo jogaire marcara un punt
per quilha caijuda. Lo ganhant sera lo qui marca
lo mei de punts en 2 o 3 partidas, de 10 tirs cadua.

